Kuis nutikus või karistusõst pästä
Ku mu esä oll´ väiku poiss, elli tä koon imä-esä, noorõmba sõsarõ ja tädi ning timä pojaga mi Väimelä majan. Vanaimä om mullõ jutustanu, et kolmõkõistõ kokku olliva nä paraja vääniku ja teivä peris pall´o ulakust. Tavalisõlt piisasi ainult pahandamisõst, et kõrd majja saia. A egäs juhus oll´ kapi pääl ka vits olõman. Mäntsegil imelikul kombõl katõ vits kõik aig är´.
Kõrd lämmäl suvõpääväl otsustivi latsõ välän mängen, et aian siblivaid tibukõisi tulõ vannin ujutada. Kõigilõ miildüs ju tsiklõminõ. No loomulikult es tohe tibusid ujutada! Vanaimä sai väega kur´as ja käskse vällä vitsa perrä minnä, sest kapi päält oll´ jälki vits kaonu. Varsti tullivagi pahandusõmeistri norunpäi tarrõ. Kõigil kolmõl olliva paksu karupüksi jalan, käen jämme kümne sentimeetri pikkusõ ubinapuu ossa´. Mu esä oll´ vähämbit opanu, ei nii ei saa vitsa saiõn haigõt. Latsi näten nakas vanaimä naarma, sest nä olliva nii armõdu ja nal´aka. Seo kõrd jäigi karistus saamalda. Koon panti likõ ja lõdisõva tibipoja kastiga lambi alla tahenema. Tibupoja jäivä ellu.

Mu esä leidlikkus pästse seo kõrd latsõ´ karistusõst. Ma arva, et latsilõ ei peäsi ültse vitsa andma. Mu vanaimä om nüüdses muka ütel meelel. Kahjus ei arva mu imä ja esä niimuudu. Võibolla peäsi näile sagõdambalt miilde tulõtama, määne oll´ näide latsõpõlv.

